
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০৬
ধূলিরাশি।







কত লোকে আজি, কত সাধ করে,
 নব উপহার যতনে এনে।

দিয়েছিল ভোরে, হরষের ভরে,
 দুখছায়াহীন এ শুভদিনে।


চলে গেছে এবে দিবসের আলো,
 তা’রি সাথে সব চলিয়ে গেছে।

হাসি খেলা যত, সারা দিবসের,
 একে একে তা’ও নিবিয়ে গেছে।


শ্রান্ত দেহখানি পড়িছে এলা’য়ে,
 ঘুমে আঁখি দুটি মুদিয়া আ’সে।

তবুও মধুর কমল-আননে,
 মধুর হাসিটি এখন (ও) ভাসে॥


উপহার তরে সকলে দিয়াছে,
 বাকি আছে শুধু আশিস্ মম।

নিশীথ-আঁধারে, নীরব ভাষায়,
 ঢেলে দিই শুভ্র কুসুমসম॥

